
21. januar 2019 
 
 

Inatsisartut Suleriaasianni § 37 imm. 1 naapertorlugu Naalakkersuisunut apeqqut 
imaattoq matumuuna saqqummiuppara. 

 
Naalakkersuisunut apeqqut:  
 

1. 2019 tassaavoq Naalagaaffiit Peqatigiit ukiorititaat nunap inoqqaavisa 

oqaasiinut tunngatinneqartoq.  

 

Naalakkersuisut pilersaaruteqarpat tamatuma pisortatigoortumik 

malunnartinnissaanut?  

2. Apeqqut 1 aappamik akineqarpat: Tamanna qanoq 

malunnartinniarneqarpa?  

3. Apeqqut 1 naaggamik akineqarpat: Suna tunngavigineqarpa nunap 

inoqqaavisa oqaasiinut ukioritinneqartup pisortatigoortumik 

malunnartinniannginneranut? 

4. Apeqqut 1 naaggamik akineqarpat: Nunap inoqqaavisa oqaasiinut 

Naalagaaffiit Peqatigiit ukiorititaat Naalakkersuisunit 

arajutsineqarsimava?  

 
(Inatsisartuni ilaasortaq Sofia Geisler, Inuit Ataqatigiit) 

 

 
Tunngavilersuut: 

 
Naalagaaffiit Peqatigiit qullersaasasa – generalforsamlingiata – aalajangerpaa ukioq 

2019 tassaassasoq nunap inoqqaavia oqaasiinut ukioritinneqartoq. Tamanna 
siunertaqarpoq nunarsuarmi tamarmi nunap inoqqaavia oqaasiisa 
eqqumaffigineqarnerulernissaannik. Naalagaaffiit Peqatigiit assigiinngitsutigut 

ukioritittagaat nunarsuarmi tamani sumiiffinnilu najugaqarfiusuni aaqqissuussinikkut 
malunnartinniarneqartarput, mannali tikillugu suli tusanngilarput nunap inoqqaavisa 

oqaasii, uani kalaallisut oqaatsigut aallaavigalugit, Naalagaaffiit Peqatigiit ukiorititaat 
Naalakkersuisut qanoq malunnartinniarneraat.  
 

Tamanna tunngaviuvoq Naalakkersuisunut apeqquteqaatinnut.  
 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 
 
 


